
Peralihan kuasa
d i m a k l u m
kepada  Cabinet
KUALA LUMPUR, Rabu - Kabi-
net hari ini dimaklumkan me-
ngenai  peralihan kuasa kepe-
rnimpinan  negara daripada Da-
tuk Seri Dr Mahathir Mohamad
kepada Timbalannya, Datuk
Seri Abdullah Ahmad  Badawi
dalam tempoh 16 bulan  mulai
sekarang.

Abdullah yang kini  menjalan-
kan tugas-tugas  Perdana  Men-
teri, memberi  penjelasan pada
mesyuarat jemaah menteri itu
hasil pertemuan Jawatankuasa
Pengurusan Umno dengan Dr
Mahathir di Seri Perdana,  Pu-
trajaya pada  pagi Ahad  lalu.

Menteri di Jabatan Perdana
Menteri, Datuk Seri Dr Rais Ya-
tim, berkata semua anggota Ka-
binet menerima baik penjela-
san dan keputusan yang di-
buat.

“Keputusan sudah dibuat se-
perti  diumumkan semalam.
Jadi Abdullah cuma membuat
penjelasan lanjut,”  katanya ke-
tika dihubungi hari ini.

Keputusan menamakan Ab-
dullah  untuk menggantikan Dr
Mahathir sebagai pemimpin
parti  dan kerajaan selepas si-
dang puncak Pertubuhan Persi-
dangan Islam (OIC) di sini  Okto-
ber tahun deoan.  dicaoai dalam
pertemuan di Putrajaya  Ahad
lalu.

Sehingga tempoh itu, Dr Ma-
hathir, yang kini  bercuti di Itali,
terus merGegang  semua jawa-
tannya dalam Umno, Barisan
Nasional (BN)  dan kerajaan,
termasuk sebagai Menteri Ke-
wangan.

Dalam tempoh peralihan
kuasa itu, Abdullah akan me-
mangku jawatan Perdana  Men-
teri, Presiden Umno dan Penge-
rusi BN apabila Dr Mahathir
bercuti.

Hasil pertemuan di Putrajaya
sebelum Dr Mahathir berlepas
ke luar  negara itu, dilaporkan

pada mesyuarat khas Majlis
Tertinggi (MT) Umno yang di-
pengerusikan Abdullah dan di-
perakukan oleh Dewan  Ter-
tinggi BN di sini  semalam.

Sementara itu, Pengerusi Ke-
lab Penyokong Kerajaan (BBC),
Datuk Dr Jamaluddin Jarjis,
berkata pihaknva  berasa dihar-
gai apabila Abdullah turut me-
nemui ahli BBC daripada Umno
selepas pertemuan semua
parti  komponen BN lewat pe-
tang semalam.

“Kami berasa terharu dengan
penghargaan itu kerana beliau
sanggup menemui kami yang
terdiri daripada Ahli Pa&men
Umno. Kami ahli BBC menyata-
kan sokongan penuh terhadap
kepemimpinannya apabila me-
ngambil alih jawatan daripada
Dr Mahathir nanti,” katanya.

Katanya, Dr Mahathir sang-
gup mengenepikan kehendak
keluarga dengan keputusan un-
tuk tents menerajui negara se-
hingga Oktober 2003.

